  Canllaw Ariannol Clystyrau Gofal Sylfaenol

Llywodraethiant
Nodir yr egwyddorion cyffredinol ar gyfer rheoli adnoddau cyhoeddus yng Nghymru yn 'Rheoli Arian Cyhoeddus Cymru' [https://llyw.cymru/rheoli-arian-cyhoeddus-cymru]. Mae'r ddogfen hon yn nodi'r fframwaith a'r egwyddorion y mae'n rhaid i Lywodraeth Cymru a'r cyrff a noddir ganddi eu cymhwyso gan gynnwys y GIG. 

Er mwyn sicrhau bod arian cyhoeddus yn cael ei ddefnyddio'n briodol a sicrhau gwerth am arian yn unol â 'Rheoli Arian Cyhoeddus Cymru', mae Llywodraeth Cymru yn cyhoeddi Cyfarwyddiadau Ariannol Sefydlog (CASau) i Fyrddau Iechyd. Mae'r CASau yn manylu ar y cyfrifoldebau, y polisïau a'r gweithdrefnau ariannol a fabwysiedir gan y Bwrdd Iechyd ac maen nhw wedi'u cynllunio i sicrhau bod yr holl drafodion ariannol yn cael eu cyflawni yn unol â'r gyfraith a pholisi Llywodraeth Cymru.  Mae Byrddau Iechyd yn gyfrifol am sicrhau bod gweithdrefnau priodol ar waith mewn perthynas â'r holl gyllid y maent yn atebol amdano. Mae'n hanfodol bod arian yn cael ei ddefnyddio mewn ffordd sy'n sicrhau'r budd mwyaf posibl i bobl Cymru, gan sicrhau bod pob ceiniog yn cael ei gwario'n briodol a gydag atebolrwydd.  
Mae'r CSAau yn nodi'r cyfrifoldebau ariannol sy'n berthnasol i bawb sy'n gweithio i'r Bwrdd Iechyd a'i sefydliadau cyfansoddol 

Caiff y cyllid a nodwyd ar gyfer Clystyrau gan Lywodraeth Cymru ei weinyddu drwy Ddyraniad Blynyddol y Byrddau Iechyd ac felly mae angen iddo gydymffurfio â CASau ac SOau perthnasol y Bwrdd Iechyd.   

Mae'r nodiadau canlynol yn cynnwys yr agweddau perthnasol ar CASau y bwrdd iechyd sy'n berthnasol i wariant y Clwstwr a'r prosesau y mae'n rhaid eu dilyn i sicrhau cydymffurfiaeth â CASau y Bwrdd Iechyd


1. Cymeradwyo ac Awdurdodi

a) Cymeradwyo Cynlluniau Gwariant
Mae angen i aelodau perthnasol o'r clwstwr gytuno ar gymeradwyaeth ar gyfer gwariant Clwstwr fel yr amlinellir yng Nghylch Gorchwyl y Clwstwr.  Dylai'r cynigion gynnwys amserlenni, gofynion tâl a gofynion nad ydynt yn ymwneud â thâl, a chostau ariannol dangosol a dylent gefnogi CTCI y Clwstwr. Dylai cynigion cymeradwy hefyd nodi'r allbynnau y gellir eu disgwyl, er mwyn galluogi asesiad Clwstwr o werth am arian ar ddiwedd y cyfnod ariannu.
Rhaid i gynlluniau gwariant clwstwr gael eu cymeradwyo gan ddeiliad cyllideb / llofnodwr dirprwyedig priodol y Bwrdd Iechyd cyn cael eu hymrwymo, fel arfer drwy gymeradwyaeth gan y Bwrdd gwasanaethau Gofal Sylfaenol a Chymunedol. 

b) Awdurdodi Taliad
Er bod aelodau perthnasol clwstwr yn cytuno ar Gymeradwyo sut y bydd y clwstwr yn gwario ei ddyraniad, rhaid i awdurdodiad i wneud unrhyw daliadau o ddyraniadau Clwstwr , (naill ai'n uniongyrchol i bractisau’r Clwstwr neu i gyflenwyr allanol ar ran y clystyrau), gydymffurfio â CASau y Bwrdd Iechyd.
Fel rhan o'r CASau, rhaid i'r BI gynnal cynllun dirprwyo gweithredol sy'n nodi:
· Y rhestr o reolwyr sydd wedi'u hawdurdodi i osod archebion i gyflenwi nwyddau a gwasanaethau; 
· Uchafswm lefel pob archeb a'r system ar gyfer awdurdodi’n uwch na'r lefel honno. 

Rhaid i lofnodwyr awdurdodedig a nodwyd drwy'r cynllun dirprwyo fod yn gyflogeion i'r Bwrdd Iechyd. Ni all unrhyw un a gyflogir y tu allan i'r Bwrdd Iechyd ymrwymo gwariant ar ran y Bwrdd Iechyd.

Mae hyn yn golygu bod yn rhaid i lofnodwr cymeradwy a gyflogir gan y Bwrdd Iechyd gymeradwyo unrhyw wariant y cytunwyd arno gan y Clystyrau er mwyn i'r taliad gael ei wneud.  


Er mwyn i'r llofnodwr perthnasol allu cymeradwyo'r gwariant, bydd angen iddynt gadarnhau: y cytunwyd ar y gwariant yn flaenorol yn unol â'r Cylch Gorchwyl; bod nwyddau neu wasanaethau wedi'u derbyn neu eu darparu o fewn y telerau y cytunwyd arnynt ac a nodir yng nghynnig y Clwstwr; a bod gwariant yn cydymffurfio â pholisi Caffael y Bwrdd Iechyd fel yr amlinellir isod.


2.  Caffael Nwyddau a Gwasanaethau 
Er bod angen gwneud y trefniadau ariannol mor syml â phosibl, dylai Byrddau Iechyd hefyd sicrhau bod arian trethdalwyr yn cael ei wario'n briodol a'i fod yn rhoi gwerth da am arian. Felly, mae CASau y Bwrdd Iechyd yn cynnwys rheolau ynghylch caffael sy'n berthnasol i holl wariant y bwrdd Iechyd er mwyn sicrhau bod gwerth am arian yn cael ei gyflawni a bod y prif egwyddorion cyfreithiol a llywodraethol sy'n llywio caffael cyhoeddus (tryloywder, diffyg gwahaniaethu, triniaeth deg, cyfreithlondeb, uniondeb ac effeithlonrwydd) ar waith. 
 
Bydd Tîm Caffael y Bwrdd Iechyd yn rhoi cymorth i'r clystyrau i fwrw ymlaen ag unrhyw gaffaeliad.  Bydd nodi anghenion caffael yn gynnar ac ymgysylltu ag arweinydd caffael y BI yn lleihau oedi ym mhroses y prosiect ac yn galluogi clystyrau i nodi ac ymgorffori amser arweiniol caffael priodol yn eu cynlluniau. Bydd nodi anghenion caffael yn ystod y cam cynllunio yn caniatáu sefydlu llinellau amser caffael ac yn cefnogi penderfyniadau Cymeradwyo’r Clwstwr.

Mae'r canlynol yn nodi'r prosesau caffael y mae'n rhaid eu dilyn er mwyn sicrhau cydymffurfiaeth â CASau y Bwrdd Iechyd.

A) Trothwyon Caffael

Mae trothwyon caffael yn nodi'r lefelau gwariant y mae dyfynbrisiau a threfniadau tendro cystadleuol yn berthnasol iddynt fel y nodir yn CASau y Bwrdd Iechyd.  Mae'r tabl canlynol yn crynhoi'r trothwyon gofynnol ar gyfer dyfynbrisiau a threfniadau tendro cystadleuol. 


	Gwerth y gwasanaeth/Contract (heb gynnwys TAW)
	Dyfynbrisiau Gofynnol

	Gwariant o dan £5,000
	Dim – Cymeradwyaeth gan lofnodwr awdurdodedig

	Gwariant Rhwng £5,000 a £25,000
	3 dyfynbris ysgrifenedig

	Gwariant rhwng £25,000 a throthwy CSUE
	Proses Dendro Ffurfiol 

	Uwchlaw trothwy'r CSUE
	Proses Dendro Ffurfiol




Lle nad oes y nifer gofynnol o ddyfynbrisiau ar gael, mae angen eu cymeradwyo gan y Cyfarwyddwr Cyllid / Cyfarwyddwr Strategaeth (neu ddirprwy enwebedig yn eu habsenoldeb).

Dyfynbrisiau unigol – dim ond pan fydd angen un cwmni neu gontractwr neu eitem briodoldeb neu wasanaeth o gymeriad arbennig y caniateir y rhain.  Rhaid cysylltu â Chaffael a rhaid i ffurflen Cytundeb Tendr Sengl gael ei llenwi a'i hawdurdodi'n ffurfiol gan y Cyfarwyddwr Cyllid/Cyfarwyddwr Strategaeth/Prif Swyddog Gweithredu. 


B) Prosesau Caffael 

Archebu Nwyddau a Gwasanaethau drwy'r Bwrdd Iechyd

Lle y bo'n bosibl, bydd nwyddau neu wasanaethau y cytunwyd eu prynu o gyllid Clwstwr yn cael eu harchebu ar ran y clwstwr drwy brosesau caffael y Bwrdd Iechyd. 

Rhaid caffael nwyddau neu wasanaethau drwy archeb brynu Oracle fel y nodir yn Nghanllawiau Cydymffurfiaeth Archebion Prynu Cymru Gyfan (Polisi Dim AB Dim Talu) oni bai bod eithriad y cytunwyd arno yn gymwys. Bydd methu â chodi archeb brynu Oracle lle bo angen yn arwain at oedi cyn talu am unrhyw anfonebau a dderbynnir.
Dim ond yn unol â'r cynllun dirprwyo ac awdurdodi gweithredol fel y'i cymeradwywyd gan y Prif Weithredwr y gosodir archebion.  Mae'r canlynol yn nodi'r broses ar gyfer codi archebion o fewn y Bwrdd Iechyd:

1. Cais - Mae'r Clwstwr yn cyflwyno cais am nwyddau/gwasanaethau i'r Tîm Datblygu Clwstwr ar y ffurflen gymeradwy. Bydd Tîm Datblygu'r Clwstwr yn gwirio bod y gwariant yn unol â gwariant cymeradwy.  Ni fydd ceisiadau am nwyddau /gwasanaethau nad ydynt wedi'u cytuno fel rhan o wariant y Clwstwr fel yr amlinellir uchod yn cael eu codi nes bod cytundeb wedi'i gadarnhau.
2. Archebu – mae’r tîm gofal sylfaenol yn codi'r archeb ar system Oracle. 
3. Awdurdodiad – mae’r Cais yn cael ei gymeradwyo gan y llofnodwr awdurdodedig.  Gan mai'r archeb sy'n ymrwymo'r Bwrdd Iechyd i’r gwariant, dyma bwynt cymeradwyo talu am nwyddau/gwasanaethau ar ôl ei derbyn.
4. Mae'r Archeb gymeradwy yn mynd i'r adran Gaffael sy'n gwirio ei bod yn cydymffurfio â gweithdrefnau a throthwyon y Bwrdd Iechyd.  Os nad yw wedi dilyn y broses berthnasol, bydd archeb yn cael ei gwrthod gan Gaffael ar y pwynt hwn. 
5. Archeb yn cael ei chodi gan Gaffael – mae hyn yn cynhyrchu rhif archeb swyddogol.  Dylai cyflenwyr ddyfynnu rhifau archeb ar bob gohebiaeth ac anfoneb.
6. Nwyddau’n cael eu derbyn.   Mae angen rhoi gwybod i'r Tîm Datblygu Clwstwr ar ôl derbyn nwyddau neu wasanaethau.  Dylid cadarnhau tystiolaeth o dderbyn y nwyddau neu'r gwasanaethau, fel arfer bydd hyn ar ffurf Nodiadau Nwyddau a Dderbyniwyd (NNDd) neu fanylion y gwasanaethau a ddarparwyd fel y'u nodwyd yn y cynnig a gytunwyd gan y Clwstwr.  Bydd y tîm gofal sylfaenol wedyn yn diweddaru'r system Oracle i ddangos bod y nwyddau wedi'u derbyn.
7. Derbyn anfoneb.   Gall anfonebau a dderbynnir ar gyfer eitemau wedi’u harchebu drwy'r Bwrdd Iechyd sydd â rhif archeb dilys gael eu paru gan yr adran Cyfrifon Taladwy a'u hanfon i'w talu.



Anfonebu'r Bwrdd Iechyd am Nwyddau a Gwasanaethau 

O dan rai amgylchiadau, gall gwasanaethau unigol o fewn clwstwr dalu am nwyddau neu ddarparu gwasanaethau ar ran y Clwstwr ac yna anfonebu'r Bwrdd Iechyd am ad-daliad o gyllid y Clwstwr.  Er bod y practis yn talu amdano'n uniongyrchol, rhaid i CASau y Bwrdd Iechyd barhau i gael eu dilyn mewn unrhyw broses gaffael.   

Wrth gaffael nwyddau a gwasanaethau ar ran y Clwstwr, dylai arferion ystyried:

· Ydy'r pryniant hwn yn cydymffurfio â'r cynnig clwstwr cymeradwy?
· Beth yw gwerth y nwyddau neu'r gwasanaeth sy’n cael eu caffael?
· Oes angen i fi sicrhau nifer o ddyfynbrisiau i gydymffurfio â CASau y Bwrdd Iechyd?
· Ydy'r cyflenwr hwn yn cynnig y gwerth gorau am arian?

Bydd Tîm Caffael y Bwrdd Iechyd yn rhoi cymorth i'r clystyrau i fwrw ymlaen ag unrhyw gaffaeliad.  

Pan fo practis wedi talu am nwyddau neu wasanaethau ar ran y clwstwr neu lle darperir gwasanaethau'n uniongyrchol gan y practis, dylid codi anfonebau a'u hanfon yn electronig at y Tîm Datblygu Clwstwr perthnasol i'w prosesu. 

Mae angen i anfonebau gynnwys:

· Enw'r Talai
· Rhif Anfoneb 
· Swm yr anfoneb
· Disgrifiad o'r nwyddau/gwasanaeth y mae ad-daliad yn cael ei hawlio ar eu cyfer a’r dyddiad y derbyniwyd y nwyddau/gwasanaethau hynny.
· Cyfnod unrhyw hawliad os yw'n berthnasol



Bydd angen i anfonebau a godir fel hyn gael eu hawdurdodi i'w talu gan y llofnodwr awdurdodedig dirprwyedig yn unol â CASau y Bwrdd iechyd.   
Mae cydymffurfio â CASau'r Bwrdd Iechyd yn golygu y bydd angen dogfennau ategol i gefnogi unrhyw anfonebau fel tystiolaeth bod y nwyddau neu'r gwasanaethau wedi’u derbyn.    Bydd methu â darparu cefnogaeth briodol yn arwain at oedi wrth dalu anfonebau. 

Yn dilyn awdurdodiad, anfonir yr anfoneb i'r adran Cyfrifon Taladwy i'w thalu.  


C) Blaendaliadau
Yn unol â'r CASau, rhaid i'r Bwrdd Iechyd weithredu systemau sy'n sicrhau mai dim ond ar ôl i'r nwyddau neu'r gwasanaethau hynny gael eu derbyn y gwneir taliadau am nwyddau a gwasanaethau. Dim ond mewn amgylchiadau eithriadol y caniateir rhagdaliadau e.e. lle maent yn normau diwydiant neu lle mae achos ysgrifenedig wedi'i nodi a'i gymeradwyo gan y Cyfarwyddwr Cyllid.




3. Cario Cyllid Ymlaen 
Disgwylir i glystyrau ddefnyddio'r cyllid sydd ar gael yn llawn o fewn y flwyddyn ariannol.  Caiff y defnydd o gyllid ei fonitro yn ystod y flwyddyn ariannol a chaiff ei adrodd i'r Bwrdd Iechyd a Llywodraeth Cymru.  Nid oes cyfleuster awtomatig i gario arian gweddilliol i'r blynyddoedd ariannol dilynol ond bydd y Bwrdd Iechyd yn ymdrechu i ddarparu cymaint o hyblygrwydd â phosibl.   
Rhaid tynnu sylw'r Bwrdd Gofal Sylfaenol a Gwasanaethau Cymunedol at unrhyw oedi posibl mewn cynlluniau gwariant, drwy adroddiadau diweddaru rheolaidd a'u cwblhau erbyn 1 Chwefror.  Caiff y rhain eu hadolygu fesul achos.



